
R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

  Nr. 88, datë 19.10.2022

“PËR
MIRATIMIN E PLANIT LOKAL SOCIAL PËR PERSONAT ME AFTËSI

TË KUFIZUARA, 2022-2024, PËR BASHKINË TIRANË”

Në mbështetje të nenit 8, pika 2, nenit 9 pika 1, nënpika 1.1, shkronja “b”, nenit 24, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 108/2012 “Për ratifikimin e Konventës së OKB-së “Për të drejtat e personave me aftësi të kufizuara”, nenit 27 pika 3 dhe nenit 36 pika 1 të ligjit nr. 121/2016 “Për shërbimet e kujdesit shoqëror në Republikën e Shqipërisë”, ligjit nr. 93/2014 “Për përfshirjen dhe aksesueshmërinë e personave me aftësi të kufizuara”, vendimit nr. 276, datë 12.5.2021, të Këshillit të Ministrave “Për miratimin e planit kombëtar për personat me aftësi të kufizuara, 2021–2025”, vendimit nr. 380, datë 05.06.2019 të Këshillit të Ministrave “Për miratimin e dokumentit politik Reforma e Vlerësimit të aftësisë së Kufizuar në Sistemin e Mbrojtjes Sociale dhe Plani i Veprimit 2019-2024 për zbatimin e tij” dhe memos nr. 29678 prot., datë 23.08.2022, me propozimin e kryetarit të Bashkisë, Këshilli Bashkiak,
V E N D O S I :
1. Miratimin e Planit Lokal Social Për Personat me Aftësi të Kufizuara, 2022-2024, për Bashkinë Tiranë, sipas materialit bashkëlidhur këtij vendimi dhe pjesë përbërëse e tij.
2. Ngarkohen Drejtoria e Përgjithshme e Shërbimeve Sociale, Drejtoria e Përgjithshme e Teknologjisë së Informacionit, Inovacionit dhe të Dhënave, Drejtoria e Përgjithshme e Burimeve Njerëzore, Drejtoria e Përgjithshme e Promovimit të Qytetit, Drejtoria e  Përgjithshme e Medias dhe Komunikimit, Drejtoria e Përgjithshme Juridike Aseteve dhe Licencimit, Drejtoria e Përgjithshme e Integrimit, Planifikimit Strategjik dhe Zhvillimit Ekonomik, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme e Punëve Publike, Drejtoria e Përgjithshme e Çerdheve dhe Kopshteve për zbatimin e këtij vendimi.  
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015, “Për vetëqeverisjen vendore” , të ndryshuar.

